
� HYPERLINK  \l "Вершы" ��( Назад


�


Чырвоны васілёк





Нібы сама вясёлка


Уплецена ў вянок.


Свет роднага прасёлка


Наўкол у красках лёг.


Кружыўся трапятліва


Над імі матылёк…


Адкуль такое дзіва –


Чырвоны васілёк?


Ля кветкі ў захапленні


Спынілася далонь.


І не было здіўлення –


Яно пазней прыйшло.


Ці сон прыгожы гэта,


Ці явы даўняй плён?


Чаму агеньчык-кветка


Мне шле цяпло з тых дзён?


…Яму не паўтарыцца,


Хоць і заве здалёк


Мяне маё дзяцінства –


Чырвоны васілёк.

� HYPERLINK  \l "Вершы" ��( Назад


�


Ляснік


								Бацьку





Слязьмі сцякалі кропелькі смалы


З параненых ствалоў ялін і сосен.


А за спіной – дарог суровасць 


франтавых,


Дакор і смутак абгарэлых вёсен.


Ці прывыкаць рукам да мазаля?


Ці прывыкаць да поту гімнасцёрцы?


- Ты толькі маладзей, мая зямля,


Сляды вайны навекі будуць сцёрты.


На выжарынах шэрых дзень за днём


Ён дрэўцы клапатліва песціў:


Да воблакаў павыраслі даўно,


У кронах зашумеў узнёсла вецер.


А мне здаецца, што яны пяюць


Аб радасці натхнёнай, шчырай працы.


І значыць недарэмна дні ідуць, 


Калі табою дзеці ганарацца.

� HYPERLINK  \l "Вершы" ��( Назад


�


Лясная згадка





Каб рукі карысную справу знайшлі,


Утаймаваўшы гарэзу,


Прыводзіў з сабой мяне бацька-ляснік


У царства чароўнае лесу.





Якой не была я гадамі малой,


Але працавала старанна –


Саджала сасонкі радок за радком


На долах пустэч і прагалін.





Хоць дрэва адно за жыццё пасадзіць


Вядомая мудрасць нам раіць…


І недзе прыветліва мой лес шуміць


Усім добрым людзям на радасць.

� HYPERLINK  \l "Вершы" ��( Назад


�


Кніжніца





Дзяцінства незабыўнае імгненне – 


У падарунак кнігу атрымаць


Адкрыць яе старонкі ў захапленні – 


І ўжо мяне ад іх не адарваць.


Ці школьніцай спяшаюся дахаты:


Дзе будзе тут да гульняў ці сяброў,


Калі нясу з бібліятэкі клад багаты,


Найдаражэйшы мне з ўсіх зямных дароў.


Чытаць, чытаць…


Што цікавей за гэта?


Паўночны змрок 


сівець пачне ў маім акне.


І бацькава:


- Кладзіся спаць, Праксэда,


Здавалася абразай для мяне.


Цяпер я ведаю, 


што Еўфрасіння і Праксэда


Зямное рэха одной душы,


Што праз вякі з вышыняў Божых свету


Працягвае сваёй зямлі служыць.


І я шчаслівая – 


наканавана лёсам 


Да кніг навекі сэрца прыхіліць – 


Іду ў свой храм, 


дзе з мудрасцю ўзнёслай


Імя святое Еўфрасінні зіхаціць.

� HYPERLINK  \l "Вершы" ��( Назад


�


Цвінтар





Вякі былыя тут калісь паснулі.


Тут да саміх нябёсаў шлях ляжаў.


Стаў месцам для кашчунных гульняў.


Дабра і зла згубілася мяжа.





А вольны чуць няхай пачуе – 


Гучыць наперакор вятрам.


Сляды муроў быллё вартуе.


А быў тут Храм…














42














Пеўні тут раніцай будзяць зару


Песняю сваёй звонкаю.


Як я такую люблю пару!


Зачаравана сваёй я старонкаю.


						


Прыпеў:





					Сцежкай знаёмай іду за ваколіцай


					І сумаваць мне ніколькі не хочацца,


					Што з табой звязана лёсам я,


					Родная вёсачка – вёска мая.





Кожны ў жыцці выбірае свой шлях,


Кожнаму давай лепшае,


А жыта спелае ў палях


Штосьці шапоча пра  мудрае-вечнае.





Прыпеў.





Тут, як і ўсюду, за кожным акном


Музыка гучыць модная,


Ды пакуль грае-пяе гармонь,


Ты будзеш жыць, мая вёсачка родная.





Прыпеў.

� HYPERLINK  \l "Вершы" ��( Назад


�


Хлеб дзяцінства





Як ваенныя раны


Залячыла зямля,


Хлеб ніколі духмяны


Не знікаў са стала





Працы шчодрай удзячны.


Ён за стол нас збіраў – 


Незаменны і смачны


Гаспадар ўсіх страў.





Прынялі мы за спадчыну


І жыццё, і любоў – 


Хлеб, як сэрца гарачае


На далонях бацькоў.

� HYPERLINK  \l "Вершы" ��( Назад


�


Стары матацыкл





Даўно ўжо нам не ў навіну


Машыны, матацыклы:


Вясковых раніц цішыню


Маторы будзяць звыкла.





І ён таксама не заспіць, 


Пачыхае спрасонку, 


Прасёлкам весела імчыць


У край сасонак гонкіх.





А вось на ўзгорак ледзь паўзе,


Да ўсё ж хутчэй, чым пешкі.


Калісьці віў ён на сяле


Аборкі сцежак першым.





Абшараў зведана лясных…


А лесніку – падмога:


Ён ветэрану замяніў


Параненыя ногі.

� HYPERLINK  \l "Вершы" ��( Назад


�


Прымаўка





Дзеці мае, дзеці,


Куды вас падзеці? – 


Так маці жартавала, 


Калі за стол сядала


Яе сям’я вясёлая – 


Усіх было сямёра нас.


Павыраслі, паз’ехалі, 


Ні помач, ні памеха мы,


А пачуццё пакутліва


Сцвярджае:


Штосьці згублена… 


І хоць заве прыветліва


Дарога непаседлівых,


Дзеці мае, дзеці, 


Той прымаўцы не верце.

� HYPERLINK  \l "Вершы" ��( Назад


�


З “Жыція Еўфрасінні Полацкай”





Што ў памяці людской


 пакіне чалавек, 


Які жыве ў забавах і вяселлі?


Якую славу знойдзе ён сабе?


Якое зерне на палях яго паспее?


І міма праплыве яго жыццё,


Зацягнецца самотнай павуцінай…


А ці не лепш духоўнасці мячом


Усё бязбожнае адсекчы і адкінуць!


На нівы душаў вашых 


рада я праліць


Дождж церпялівасці


 і прагі да навукі,


Каб парасткамі добрымі ўзышлі


І намаганні вашыя і мукі.


Гарыць агеньчык свечкі спакваля,


І над лістамі кніг яго святое ззянне.


Чакае наша родная зямля


Духоўнага ўзлёту і прызнання.

� HYPERLINK  \l "Вершы" ��( Назад


�


Крынкі


	


	Бялыніцкі-Біруля… 


	У прыдруцкіх Крынках,


	Дзе кожны краявід


	Сугучны з цішынёй,


	Адчуеш сэрцам,


	Кожнаю крывінкай


	Святую еднасць


	З роднаю зямлёй.





	Сюды, толькі сюды


	З далёкае Удомлі


	Душа ляцела


	Кнігаўкай заўжды,


	Каб толькі тут


	З крыніцы жыватворнай


	Глыток зрабіць


	Гаючае вады.





	І над мальбертам


Схіленая постаць


Перш, чым аддаць


Свой талент палатну,


Згадае Крынкі:


Зацвітае лотаць,


Вітаючы 


Блакітную вясну.

� HYPERLINK  \l "Вершы" ��( Назад


�


Чуеш – вясна!





Чуеш – вясна


на світанні гулліва гукнула:


- Ладзьце цымбалы, 


музыкі мае – капяжы! 


Бліскавак рой


сонца шчодра ў ручай сыпанула,


І вось яна 


смеючыся за імі бяжыць





Тут, ля бяроз,


на хвілінку свой бег прыпыніла:


- Вам, прыгажуні,


дару завушніцы свае.


Ты прынясі


мне, жаўрук, з небу крыху блакіту – 


Я замяню


на пралескі пяшчотныя снег.





Гэта яна, 


навяваючы казку лясную,


Выйдзе цнатліва


насустрач з духмянай вярбой.


Чуеш – вясна


адшукала крыніцу такую,


Што напаіла


да краю душу чысцінёй.

*  *  *





Гляджу на цябе з любоўю


Ужо праз гады, праз адлегласці.


Не згасла яно нада мною –


Святло тваёй чалавечнасці.


Са мной ты такі нястрогі,


С табой я такая вясенняя…


Таму не шукайце дарогу


Да нас,  халады асеннія.

Беланічка





Беларусь,


Бялынічы, 


родная земля…


і дачка малая 


радасна сцвярджае: 


беланічка я!


Вырастай, дачушка, 


да бялынічанкі 


і да беларускі, 


адчувай сваёй 


сябе сярод рамонкаў, 


бяроз, снягоў, аблокаў, 


каб светласцю пачуццяў 


быць з імі заадно.

Пра азёры





За возерам вырасла вёска – 


Па назву ў кішэню не лезлі:


І возера, вёсцы за цёзку, 


Завецца цяпер Заазерскім.





Недаступна і прыгожа


Гладзь ляжыць азёрная.


Тайнай возера трывожыць, 


Бо завецца – Чорнае.





Памяркуйце: нездарма


У назве возера – карма.


Што нам бераг той прыморскі,


Калі свой ёсць – Карманоўскі.

Жарт





- Ты падобна на Ганну Ахматаву: -


Ён на увазе меў нос мой з гарбінкаю.


Я, здзівіўшыся нават сама таму,


Прачытала свой верш з запінкаю.





Ён употай свой нос пакратаў,


Уздыхнуў і сказаў у прозе:


- У цябе атрымалася складна…


Вось што значыць гарбінка на носе.








19





� HYPERLINK  \l "Вершы" ��( Назад


�


Вёска майго дзяцінства





Як жыццё дарогамі не кружыць, 


але ёсць на свеце 


мой прыдруцкі край, 


дзе ў вясновым харастве калакалушы 


заблудзіўся мой далёкі май, 


дзе ў дзяцінства хочацца вярнуцца – 


тут цяпло яго ўспамінамі жыве, 


тут бабулі нагадае ўнучка 


гэткую ж маленькую мяне.


Крочу з ёй – знаёмыя сцяжынкі 


ажываюць песняй у палях.


Не дачка – само маё дзяцінства 


зноў бяжыць з рамонкамі ў руках.

Я вам нагадаю


рэкі свайго краю…





Шлях далёкі яна мае – 


Аж к магутнаму Дняпру.


Каралеўнаю па краю


Праплывае рэчка Друць.


Дугой выгнецца прыгожа,


Каб красою сваёй вабіць,


Ля Галоўчына, Вішова


Прыгажуня – рэчка Вабіч.


Серабрыста голас льецца:


- Ды які й жа Ослік я?


Восы ў травах асавецкіх, 


А я рэчка – Восліўка.


Нанізала караляю возера


І ў лугах паплыла нетаропка


Да Друці праз пакосы мурожныя


Гаспадынька – рачулка Няропля.


То з крыніц яна нап’ецца,


То п’е дождж ці снег расталы.


Ды за Угольшчынай уецца


Не ручай – рачулка Малыш.


Адлюструе сонца ўранні,


А начамі – неба ў зорках.


Ля Пільшыч у Друць нырае


Рэчка з назваю Вядзёрка.


Дзе праз лес, дзе праз балота – 


Лёс ніколі не кляла.


Свой нясе адвечны клопат


Да Бярэзіны Клява.


Праз лясы прабягая гарэзліва


І ў лугах не губляецца росных.


Не бяда, што яна не Бярэзіна, 


А маленькая рэчка Бярозка.

Раённай газеце





Зара – надзея ў ясны дзень, 


Зара – натхнёны час працаўнікоў.


“Зара над Друццю” абуджай людзей 


Ад раўнадушша да зямлі бацькоў.


Каб кожны мой зямляк-браток


Любоў жывіў да нашай роднай мовы.


Каб кожны друкаваны твой радок


Гучаў узнёсла самым шчырым словам.


“Зара над Друццю”, сталы юбілей


Твайму натхненню хай не замінае,


Душой і сэрцам толькі маладзей,


У кожным доме будзь заўжды чаканай.

Памяці паэта і будаўніка


Віктара Хаўратовіча





Ен сэрцам адчуў вышыню


У будаўнічай прафесіі.


Сваю адкрываў душу


У шчырым радку паэзіі


І шчодра з усімі дзяліў


Узнёсласць ад слова пявучага:


Каб пачуццё вышыні


Яго было зведана вучнямі.

Размова пра мову





- Ганна, ты ж у сына


У горадзе жыла,


Чаму па гарадскому


Казаць не пачала?


- Людцы, я ж чужога


Зроду не ўзяла:


Сваю гаворку маю, 


Што маці мне дала.

Парадокс





Між барацьбы адвечнай


		цемры і святла


Шукаеш шлях свой


		ды адчуеш раптам:


Чым больш ты маеш


		рыс духоўных ад Хрыста,


Тым большае і шанс твой – 


быць распятым.

Лебедзі





Ляціць неяк пара лебедзяў


Над нашай “пяціэтажкаю”.


Сенсацыі ў тым не ўгледзелі, 


Але ж уражвае.


Унукам сваім гражу:


- Скрадуць, калі будзіце дрэнныя.


А дзецям кажу:


- Нясуць


На крылах каханне вернае.


Мяне не ўкрадзе ўжо ніхто,


І вернасці пройдзены ўрокі…


Растаяў за дальняй смугой


Кахання палёт высокі.

Па зборніках вершаў


Змітрака Марозава


			


Пад небам бусліным


Хлебны верасень


нездарма


Прадчуваннем


жыў:


Хлеб і памяць –


заслона верная


Апакаліпсісу душы.


І святым


Ачышчэннем сяўбой


прайсці


Сын чалавечы


мусіў,


Залатую кнігу беднага


знайшоў,


каб сказаць:


Баліць душа па Беларусі…

Вершаплёту





Паэзія не прызнае пасад,


Грашыма з ёю ты не купіш лад.


Ёсць вольны дух і непаўторны дар,


Ды каб у сэрцы быў не лёд, а жар.


Над словам трэба кожным пакарпець, 


Каб вершам ім адным зазіхацець.


Але і куры маюць свой палёт ,


Калі ляцяць праз плот у агарод.


Таму рыфмуй па зборніку штогод,


Не баючыся звання – вершаплёт.

Кожнаму – сваё





- Са святам цябе!


- А з якім?


- Валянціна.


Імя для ўсіх закаханых святое.


- А, закаханых…


Была б вось бутэлька,


А без бутэлькі  і свята якое…

Памяці маці





Не ведала, што можа быць 


цяжкім туман


І боль такім, 


што сэрца замірае.


Але наперакор 


хваробе, смерці і гадам


Ідзе праз памяць 


мама маладая.

Бацькоўскі сад


		


Стаю ля весніц 


у бацькоўскі сад,


Дзе ўжо даўно


 адгаманіла лета,


Блукаюць цені 


незваротных страт,


Знікаюць многія 


знаёмыя прыкметы.





Не ўбачу больш,


як сядзе адпачыць


На лаўку тата


 пад любімым клёнам, 


Не ўбачу мама


 як пад грушаю стаіць,


Разгалістай


 любуючыся кронай.


	


Ні яркіх кветак, 


ні прывычных град,


Над вішняй вецер


 пахіліў шпакоўню.


Шчымлівы смутак 


апусцелага двара


Спаўна адорвае 


адною цішынёю.





Ды толькі сад, 


стары бацькоўскі сад


С такой жа састарэлаю


 альтанкай

Свякруха


				


Музыка Віктара Халадцова

Крылы сівыя вякоў,


Белыя крылы надзеі


Па-над Радзімаю светлаю – 


Белаю Руссю маёй.


Дзіўная ў зімняй смузе,


Юная ў квецені мая.


І жаўрукоў яе спеў


Звонка вясну абуджае.


			


Прыпеў:





Белая Русь – 


Родная сэрцу зямля.


Неба бусліны прасцяг, 


Славай авеяны шлях.


Балая Русь – 


Водбліск далёкіх зарніц, 


Чыстыя воды крыніц – 


Белая Русь!





Не расставацца мне з ёй – 


Светлая радасць зямная,


Што і ў нядоўгіх вандроўках


Шлях выбірае дамоў, 


Дзе ў цішыні вечароў


Зоры глядзяцца ў азёры.


І замірае душа


Перад красой непаўторнай.





Прыпеў.

Прыдруцкі край


				


Музыка Віктара Халадцова

Зноў рассыпае, 


як  і шмат гадоў назад,


Свой спелы дар 


па сцежках і ля ганка.





Падзей шчаслівых і нягод


 быў сведкай сад,


Свет адкрываў прыроды


 мудры і прыгожы,


Дарыў мне радасці


 і ў снег, і ў лістапад,


І ў майскай квецені,


 і ў яблычнай раскошы.





Смак гэтых яблыкаў


 ніколі не забыць, 


Яму ні з чым


 не знойдзеш падабенства,


Ён у ва ўсім, 


што я магу любіць,


Як светлы знак 


майго вясковага маленства.





Не раз прыеду, 


хоць мяне чакаць


Цяпер тут будуць


 толькі груша з клёнам,


Ля весніц родных 


з ціхім сумам пастаяць,


		Як перад самай 


найсвяцейшаю іконай.

Дажынае восень-працаўніца


Збожжа спелае ў палях


І нясе нам дар святой зямліцы – 


Хлеб да нашага стала.





Прыпеў:





Гэй, дажыначкі-дажынкі


Зноў святкуе родны край,


Запрашае ўсіх гасцінна


На багаты каравай.





За стол сядзе на пачэсным месцы


Той, хто ў полі шчыраваў,


Хто гарачым і руплівым сэрцам


Кожны колас саграваў.





Прыпеў.





На абрус бялюткі вышываны


Хлеб ды соль, народ, збірай.


Песняй звонкай, песняй шчырай самай


Будзем славіць ўраджай.





Прыпеў.

Узмужанне





Юліан Васілеў





Зара  пылае – 


мора нібы жар.


А я дзіця – 


так лічыць мая мама.


Бераг мой 


бялее палатном, 


і ветразем 


блукае мая мара.


Вось бліскавіцамі


мільгаюць нада мной,


здаецца, крыламі 


апаляць зараз чайкі.


Але не закрываю я вачэй


 					ад іх палёту…





Бо дзіцём 


мяне ўсё лічыць 


толькі мая мама.





Пераклад з балгарскай мовы

Ой, нялёгка маладзіцы


Са свякрухаю ўжыцца!


					Кожнай раніцай свякруха


					Дакучае нібы муха,


					Каб я з сонцам уставала


					І сняданак гатавала…


					Ой, не ўладзіш ёй!





Цэлы дзень адно – працую, 


Што ні рук, ні ног не чую.


					Але зіркае свякруха


					З-пад ілба за кожным рухам,


					Каб ўсюды я паспела, 


На хвілінку не прысела…


Ой, не ўладзіш ёй!





Вось ідзе мой муж да хаты, 


Ды не будзе ў хаце свята,


				Бо з парога ўжо свякруха


					Яму скардзіцца са скрухай,


					Што я дзёрзкай вельмі стала, 


					Яе мамай не назвала…


					Ой, не ўладзіш ёй!





- Ой, пайду я проці ночы,


Куды глянуць мае вочы!


					Ды не слухае свякруха:


					На два вуха стала глуха,


					Ці то память адняло,


					Як самой калісь было?








47





� HYPERLINK  \l "Песні" ��( Назад�





Блюз Белай Ночы





Музыка Юрася Несцярэнкі





Глухой асенняю парой,


Калі імгла заслепіць вочы,


Я цемры ўсёй наперакор


Спяваю блюз – 


Блюз Белай ночы





Гучыць мелодыя мая,


Яе пачуць любы ахвочы, 


Хто верыць сонечнасці дня 


І ў гэты блюз – 


Блюз Белай Ночы





Зноў прыйдзе, буду я чакаць, 


Пара, калі святлеюць ночы.  


Хто сэрцам змог вясну спазнаць,


Расстацца з ею не захоча.

С той легенды часоў,


Што пра белыя ночы,


Беражэ наш пасёлак


Сваёй назвай святло.


Ззяюць вокны дамоў


І праменяцца вочы


У людзей, якім цёплых


Не шкадую я слоў.





Прыпеў:


Бялынічане, бялынічанкі –


Мае сябры вы і землякі,


Няхай вам шчасце


		нясуць світанкі


На бераг мілы Друці-ракі.





Будзе вечна дарыць


Радасць талент прачулы,


Што высокім узлётам


Вабіць нашых гасцей.


Над Удомляй гарыць


Зорка ярка Бірулі,


А ў яго на палотнах 


Лотаць наша цвіце.





Прыпеў.





Веру ў заўтрашні дзень,


Што нягоды, як хмары,


Над зямлёю навалай


Больш не будуць кружыць.


Хачу з вамі дзяліць


І трывогі, і мары,


І жыццё разам з вамі 


Недарэмна пражыць.					





Прыпеў.

Гравітацыя 





Дзімітар Генчаў





У садзе з мяккім стукам на зямлю


Злятаюць яблыкі па Ньютана законам.


Балюча адчуваю прыцягальнасць я тваю.


Хвалююць кроў адлівы і прылівы.


Не ведаю законаў я кахання,


Што не даюць мне адарвацца ад цябе…


А сярод восеньскай пяшчотнай цеплыні,


Пакуль мая душа вакол цябе лунае,


Вісіць на промні сонечным павук


І ўсе вядомыя законы абвяргае.





Пераклад з балгарскай мовы

Ноч на моры





Зянон Фіш





Поўня ўзнялася высока над морам


І лямпаю ў храме  Сусвету нібыта,


Ззяе ў асветленай частцы блакіту,


Краі апісаўшы рубінавым колам.





У гэтым прасторы, як  зрок  дастаць можа,


Спыніцца няма на чым стомленым вокам.


Ужо не адрозніш: дзе неба, дзе мора,


Дзе шлях карабля паміж вод і аблокаў?





Бязмежжа прастору! Я ім як спавіты,


Калі мая думка палётам арлінам


Яго перавысіць вялізнасць жадае.





Ды мой дух мацнейшы! Бязмежжа мінае,


Ірве яго путы – ляціць да Радзімы,


Дзе дарога ўсё мне, дзе ўсё не забыта.





6 ліпеня 1845 на Балтыйскім моры

Фінляндыя





Гляжу, Фінляндыя, на велічныя скалы,


Што як даспехі засланілі тваё цела,


І думаю: ты зведала часы вялікай славы,


Душой застаўшыся навек святой і светлай.





Ты пражыла ў змаганні тысячы гадоў:


З суровым морам, што крушыла берагі-парогі,


З паўночным лютым ветрам, што гатоў


Трымаць цябе ў палоне снежным да знямогі.





Ты мужна паўставала ў бой з любой няволяй,


Лепш за яе лічыла змрок магілы


І меч трымала моцнаю рукой.





І так было заўжды. Нікому і ніколі


Не здолець знак парушыць годнасці тваёй


Ні з памяці, ні з воблаку, ні з сілы.





Пераклад з польскай мовы

Разбіты карабель





Мінаем карабля разбітага астаткі.


Спякотны поўдзень. І марскія воды


Зачараваннем ціхай сонечнай пагоды


Нібы скрываюць, што ў бядзе той вінаваты.





З грудзьмі і крыламі, разбітымі аб скалы,


Ён як арол падстрэлены ляжыць.


І цудам уцалелы ветразь ледзь дрыжыць


Над тым, што стала непатрэбным хламам.





Так, думаецца, і жыццёвая віхура


Пачуцці і надзеі чалавека разбівае,


Чаруючы красою перад сконам.





І гіне ён, вачыма свет акінуўшы свядома.


О, калі лёс мяне падобны напаткае,


Хачу загінуць у змаганні з бурай!





7 ліпеня 1845 на Балтыйскім моры

Белая Русь


				


Музыка Віктара Халадцова

Жыві, красуй…





Музыка Віктара Халадцова





Раскінуты над ціхай Друць-ракой, 


Авеяны легендаю прыгожай,


Асвечаны нязгаснаю зарой


Бялыніцкай іконы Маці Божай,


						


Прыпеў:





Жыві, красуй, Бялыніцкі наш край – 


Куточак Беларусі запаветны.


Жыві, красуй, у шчасці расцвітай


І кроч заўсёды ў даль дарогай светлай!





Каб ты пад мірным небам расцвітаў,


Клапоцяцца штодзённа нашы сэрцы.


Хто насмерць за цябе ў баях стаяў,


У памяці навечна застанецца.





Прыпеў.





Ты гонар наш і вечная любоў!


Для нас, бялынічан, ты лепшы ў свеце.


Імёны нашых слаўных землякоў


Як зоркі над табою ярка свецяць.





Прыпеў.

Як нам яго не любіць – 


Чароўны свой край ля Друці,


Дзе ў замяці белай чаромхі


Пасёлак наш родны стаіць.


Здалёку і зблізку да нас


Мы шчыра гасцей запрашаем, 


Сваім караваем, 


Мы іх сустракаем


І дорым ім гэты вальс





Прыпеў:





Кружыць наш вальс,


Добры наш вальс – 


Ён назаўжды разам з намі, 


Каб весялей


Жыць весялей


Нам, землякам, вякамі.





Калі ты хоць раз у жыцці


Світанак сустрэў на Друці,


Ужо не забудзеш ніколі


Яе лёгкіх хваляў матыў.


У ім – салаўіны наш май,


Палёў васільковыя вочы,


І белыя ночы,


Дзівосныя вочы


На ўвесь наш прыдруцкі край.


			


Прыпеў.

Вёсачка


				


Музыка Віктара Халадцова

Дажыначкі-дажынкі


				


Музыка Віктара Халадцова

Бялынічане, бялынічанкі





Музыка Віктара Халадцова

У бірулёвым краі


				


На матыў народнай песні





Закукуй, зязюлька, закукуй…


Праз смугу гадоў  голас твой чуваць.


Можаш ты, зязюлька, расказаць


Пра яго цудоўны, светлы дар,


Што чаруе вочы прыгажосцю, 


Што кранае сэрца цеплынёю.





Зацвітае лотаць каля Крынак,


Бэзавыя хвалі па-над Друццю.


Як збіраў ён фарбы на палітру,


Рассыпаў іх шчодра на палотны


Да цябе з любоўю, краю родны.











